
	ՀԱՅ ՁՄԵՌ ՊԱՊ                             բարեգործական հիմնադրամ

	HYE DZMER PAP (HaySanta)
Charitable Foundation


13.11.2015թ․                        ԱլԳ ՔՀՖ ՀԱՊ քարտուղարությանը և անդամներին
«Հայ Ձմեռ պապ» բարեգործական հիմնադրամի տնօրեն
Արմենուհի Պետրոսյանից
Հարգելի՛ գործընկերներ

«Հայ Ձմեռ պապ» բարեգործական հիմնադրամը՝ որպես Հայաստանի քաղաքացիական հասարակության ներկայացուցիչ, մտահոգված է մեր երկրի համար բախտորոշ հայ-ադրբեջանական հակամարտության խորացմամբ։

 

Շուրջ 10  տարի հիմնադրամն իրականացնում է բարեսիրական և զագացման ծրագրեր՝ աշխատելով հիմնականում ՀՀ և ԼՂՀ գյուղական համայնքներում։ Վերջին տարիներին «Հայ Ձմեռ պապն» իր հնարավորությունները գլխավորապես կենտրոնացրել է սահմանամերձ գյուղերի հիմնախնդիրների համակողմանի լուծման գաղափարի իրականացման վրա։

https://www.youtube.com/watch?v=L1kvg1_xNZg 

Իբրև ԱլԳ ՔՀՖ ՀԱՊ անդամ օգտվելով Պլատֆորմի հարթակի միջոցով սահանամերձ գյուղերի փակուղային վիճակը ներկայացնելու իրավունքից և այդ գյուղերի մանկական հաստատություններին սպառնացող վտանգը կանխելու պարտականությունից՝ «Հայ Ձմեռ պապ» բարեգործական հիմնադրամը ձեր ուշադրությանն է հանձնում ստորև ներկայացվող հետազոտությունը։

 

Ի հավելումն զեկույցի վերջում ձևակերպված կետերի՝ ՀԱՊ քարտուղարությանը և անդամներին խնդրում ենք օժանդակել հիմնադրամին՝ նախաձեռնության հասցեականությունն ընդլայնելու և ուղղորդելու հարցերում։

 

Ուրախ կլինենք հարկ եղած դեպքում քննարկելու և ճշգրտելու ներկայացվող խնդիրների լուծման ուղիները։

Արմենուհի Պետրոսյան

 «Հայ Ձմեռ պապ» բարեգործական հիմնադրամի տնօրեն

 Էլ․հասցե՝   a2petros@yahoo.com 
Հեռ.` (374 55) 517913 

Մանկական հաստատությունները՝ Ադրբեջանի թիրախավորված  գնդակոծության և հրետակոծության առարկա

1988թ․Ղարաբաղի դեմ Ադրբեջանի սանձազերծած պատերազմի դադար պաշտոնապես ընդունված է համարել 1994թ․մայիսը։ Հայտնի է, որ պատերազմի տարիներին ռազմական գործողությունների անմիջական թատերաբեմ դարձան նաև ՀՀ բազմաթիվ գյուղեր ու քաղաքներ։ Ռազմական բուն գործողությունների ավարտից ու պայմանական հրադադարի ռեժիմի հաստատումից հետո ցայսօր շրջանառության մեջ են մտել «սահմանամերձ շրջաններ», «սահմանամերձ գյուղեր» և «սահմանապահ գյուղեր» հասկացությունները։

Տարածված է այն տեսակետը, որ հրադադարից հետո հաստատված իրավիճակի համար բնորոշ է «Ոչ պատերազմ, ոչ խաղաղություն» ռեժիմը։ Վերջին տարիներին հայ-ադրբեջանական հակամարտության ամբողջ գոտու երկայնքով Արբեջանի իրականացրած դիվերսիաները, գնդակոծությունները և ռմբահարությունները, սակայն, ապացուցում են, որ պատերազմը շարունակվում է։

Ցավոք, հետզհետե ակտիվացող ռազմական գործողությունների արդյունքում կրակի նշանակետեր են դարձել նաև քաղաքացիական կառույցները, զոհվել են ոչ միայն զինվորական, այլև քաղաքացիական անձինք՝ խաղաղ բնակիչներ։ Ավելին, տարիներ ի վեր աշխատելով ՀՀ սահմանամերձ գյուղերում, մասնավորապես՝ Տավուշի մարզի համայնքներում, եկել ենք հետևյալ եզրահանգման․ Ադրբեջանը թիրախավորված գնդակոծության և հրետակոծության տակ է պահում նաև մանկական հաստատությունները՝ դպրոցներն ու մանկապատեզները։

Ստորև ներկայացվող փաստերը ամփոփումն են «Հայ Ձմեռ պապ» բարեգործական հիմնադրամի հետազոտության, գործընկեր կազմակերպությունների` Տավուշի սահմանապահ գյուղերում տիրող իրավիճակի վերաբերյալ դիտարկումների, լրատվամիջոցների հրապարակումների, լրագրողների, համայնքապետերի ու գյուղացիների հետ անցկացված հարցումների։ Չծանրաբեռնելու նպատակով պատկերը ներկայացվում է միայն 7 գյուղ ընդգրկող շրջանակով։ 
Վազաշեն

1992-ին ադրբեջանցիները ռմբակոծել են գործող մանկապարտեզի շենքը: Բարեբախտաբար, արկը խրվել-մնացել է պատի մեջ, և երեխաները փրկվել են: (1-ին նկարում գյուղապետ Լորիկ Բադիրյանը ցույց է տալիս պատի մեջ խրված արկը): Գյուղի 50 երեխա զրկված է մանկապարտեզ այցելելու հնարավորությունից։
[image: image5.jpg]



[image: image6.jpg]



2015թ․ ամռանը խաղաղ բնակչությունը պարբերաբար հրետակոծվել է։

2015թ․ սեպտեմբերին ադրբեջանական դիրքերից գնդակոծվել է նաև  Վազաշենի դպրոցը։ 
Այգեպար 
Այգեպարի որոշ տների և հակառակորդի դիրքերի միջև տարածությունը 100 մ է։ Գյուղը ադրբեջանական կրակի մշտական թիրախ է։ Գնդակոծություններն այնքան հաճախակի են, որ բնակիչներն արդեն ընտելացել և կրակոցների դեմ վարքականոն են մշակել։ 
https://www.youtube.com/watch?v=FERUCVB7nXI 

https://www.youtube.com/watch?v=24n7RUKEMFw
Դպրոցը բազմիցս գնդակոծվել է՝ մահացու վտանգի տակ դնելով աշակերտներին, իսկ մանկապարտեզը գյուղի ամենաթեժ թիրախներից մեկն է։ Ըստ Այգեպարի մանկապարտեզի դաստիարակ Գաբրիելյան Ռիտայի՝ «ավտոմատը մեզ համար սովորական բան ա, ավտոմատով որ կրակում են, մենք չենք դադարեցնում մանկապարտեզի աշխատանքը»։ Սակայն 2014-ից գործի են դրվել նաև  խոշոր տրամաչափի զենքեր, հրկիզող գնդակներ․
https://www.youtube.com/watch?v=wxJknJote2A 

https://www.youtube.com/watch?v=8NBMMzV7S9Q 

	Խորհրդային ժամանակներում բանավանի կարգավիճակ ունեցած և գործարանները պահպանած Այգեպարը դաժանորեն ռմբակոծվել է թե ՛ պատերազմի տարիներին, թե ՛ «խաղաղության» օրոք։ Նախկին 3 գործարաններից այժմ միայն փլատակներ են մնացել։  2014-ի գարնանից հակառակորդն ակտիվացրել է կրակը՝ օգտագործելով խոշոր տրամաչափի զենքեր, հրկիզող գնդակներ։

Երեխաները վախեցած են ու ինքնամփոփ, թեև նրանց մեջ «քաջեր» էլ կան․ 
https://www.youtube.com/watch?v=NPd8E0RhbKY 
                                                                Դաստիարակները խուսափում են երեխաներին խաղասենյակ կամ բակ տանել։ Միևնույն իրավիճակն է նաև դպրոցում՝ գնդակոծությունների ժամանակ օրերով դադարեցվում են դասերը, խաթարվում է երեխաների կրթության իրավունքը։ 

Հայ օգնության ֆոնդի նախաձեռությամբ այս տարի դպրոցի ու մանկապարտեզի շենքերը շրջափակող պաշտպանիչ պատ կառուցվեց։
Ներքին Կարմիրաղբյուր
Ներքին Կարմիրաղբյուր գյուղի վարելահողերի 50 տոկոսը ադրբեջանցիների նշանառության տակ է:

http://www.mediamax.am/am/news/special-report/15978 

Խաղաղ բնակիչների տներն ու մանկական հաստատություններն այնքան հաճախ են գնդակոծվում, որ բնակիչներն ու տնօրինությունը չեն հասցնում անգամ փշրված ապակիները փոխել։ Յուրաքանչյուր հրաձգության ժամանակ լրջորեն վտանգվում են երեխաների կյանքն ու առողջությունը։ Ահա թե ինչ է պատմում հակառակորդի գնդակից հրաշքով փրկված փոքրիկի եղբայրը․ 
https://www.youtube.com/watch?v=s4a8uzPhlTs (0:45-ից)
ՀՀ կառավարության ֆինանսավորմամբ պաշտպանիչ պատ է կառուցվում նաև Ներքին Կարմիրաղբյուրում։
Չինարի և Բերքաբեր
Չինարիի հողատարածքների 90 տոկոսը կրակի տակ է: Գյուղը «ռեկորդակիր» է՝ 2009-ին մեկուկես ամսվա ընթացքում միայն 30 անգամ գնդակոծվել է խոշոր տրամաչափի հրաձգային զենքից, զոհ և ավերածություններ են եղել։ Ցավոք, վերջին երկու տարում հայ-ադրբեջանական հակամարտությունը դարձյալ սրվել է։ Արդյունքում մանկապարտեզի շենքի հին կարկատած պատը և կողաշենքի պատերը զարդարվել են բազմաթիվ նոր կրակահերթերի հետքերով։

	«Մանկապարտզում մի սենյակ ունենք, երեխաները դրա անունը դրել են «մթին սենյակ», հենց կրակում են, իրանց տանում ենք ընդեղ, մուլտֆիլմ կամ երաժշտություն ենք միացնում, որ կրակոցների ձայները չլսեն»․- դաստիարակչուի։




  http://www.panorama.am/am/comments/2013/04/03/chinari-kindergarden/ (2:34-ից)
Բերքաբերի դպրոցը գտնվում է ադրբեջանական խրամատներից 800 մ հեռավորության վրա: Գյուղի երբեմնի ամենաբերրի հողերը՝ 900 հա, հիմա մշակվում են ադբեջանցիների կողմից։ Արտագաղթը տարեցտարի ահագնանում է․2014-ին դպրոցն ավարտել է ընդամենը 3 աշակերտ․
https://www.youtube.com/watch?v=-zobbuhFcCA 

ԳԲԳ

	Թ
Բերքաբերի նորոգված դպրոցում ընդամենը 34 աշակերտ է սովորում։ Իրենց երեխաների կյանքի համար անհանգստացող շատ ընտանիքներ արտագաղթել են։


https://www.youtube.com/watch?v=yPZgA2aOIrU
Դովեղ և Բաղանիս 
Դովեղի մանկապարտեի գնդակոծումը 2012 թ․ապրիլին առայսօր երեխաների մղձավանջի առարկան է։ 

«ԴՇԿ տիպի զենքով են կրակել, մանկապարտեզի ու դպրոցի երեխեքին մի կերպ   տարհանեցինք` անվտանգության նկատառումներից ելնելով, քանի որ հենց մանկապարտեզի վրա էր նշանակետը»,-վկայում են գյուղացիները․
http://news.am/arm/news/102860.html 
Շուրջ 3 ժամ տևած գնդակոծության ընթացքում մանկապարտեզի 15 երեխաներին շենքի հակառակ կողմի լուսամուտից փոխանցելով՝ դուրս են հանել, բայց դիպուկահարների կրակոցներից խուսափելով՝ որոշ ժամանակ փոքրիկներին թաքցրել են, մինչև հրաձգությունը դադարել է։    https://www.youtube.com/watch?v=Zg3EN88-b4g (0:51-2:47)։

	Այս աշուն Բաղանիս գյուղը շարունակ  ադրբեջանական զինուժի թիրախում է եղել։ Գյուղամեջում գտնվող դպրոցը ծածկված է գնդակոծության հետքերով։ Վտանգավոր օրերին աշակերտները դպրոց չեն գալիս, սակայն նրանք իրենց տներում էլ ապահովության զգացում չունեն։



․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․
Սահմանային բախումները որակական և բովանդակային փոփոխության են ենթարկվել․ հակառակորդը սկսել է խաղաղ բնակիչների վրա կրակել  խոշոր տրամաչափի զինատեսակներով և ավելի ու ավելի հաճախ։ Օրական 600 կրակոցը համարվում է «լարվածութան թուլացման» նշան, քանի որ «թեժ» օրերին կրակոցների թիվը հասնում է 9000-ի։
Վերը ներկայացված տխուր փաստերը կարելի է շարունակել՝ ընդգրկելով Տավուշի մարզի սամանամերձ մյուս բոլոր համայնքներում տիրող իրավիճակի նկարագրությունը ևս։ Հայ-ադրբեջանական սահմանագծի բոլոր գյուղերի մանկական հաստատություներն էլ կրակի գոտում են, երեխաները՝ վտանգված։

«Հայ Ձմեռ պապ» բարեգործական հիմնադրամը

ա) մտահոգություն է հայտնում բերված խնդրի առնչությամբ և հայտարարում, որ Ադրբեջանը խախտում է Երեխայի իրավունքների մասին կոնվենցիայի http://www.parliament.am/library/MAKkonvencianer/10.pdf   դրույթները՝ ոտնձգություն կատարելով երեխաների կյանքի անկապտելի իրավունքի, նրանց գոյության և առողջ զարգացման իրավունքի (հոդվ․6, կետ, կետ 1; 2), կրթության իրավունքի և հավասար հնարավորությունների հիման վրա այդ իրավունքի իրականացման հնարավորության, կանոնավոր դպրոց հաճախելու իրավունքի (հոդվ․28, կետ 1), հանգստի և ժամանցի իրավունքի, իրենց տարիքին համապատասխան խաղերին ու զվարճալի միջոցառումներին, մշակութային կյանքին ազատորեն մասնակցելու և արվեստով զբաղվելու (հոդվ․31, կետ 1) և բազմաթիվ այլ իրավունքների դեմ, ընդսմին՝ չի հարգում միջազգային մարդասիրական իրավունքի կանոնները, որոնք կիրառվում են զինված հակամարտության դեպքում և առնչվում են երեխաներին (հոդվ․38, կետ 1),

բ) առաջարկում է դիմել Երեխայի իրավունքների կոմիտեին՝ ՄԱԿ-ի գլխավոր քարտուղարից պահանջելու իր անունից հետազոտություն կատարել (հոդվ․45, կետ գ)՝ Ադրբեջանի թիրախավորված հրակոծության տակ հայ-ադրբեջանական սահմանագծի երկայնքով բնակվող երեխաների իրավունքները պաշտպանելու համար։
